
Assalamualaikum warahmatullahi wabarakatuh,

Salam sejahtera dan salam Malaysia MADANI,
SALUTASI..

Alhamdulillah, marilah kita sama-sama memanjatkan
kesyukuran ke hadrat Allah SWT kerana dengan limpah kurnia-
Nya, kita dapat bersama-sama hadir dalam Maijlis Peluncuran
MARA Prihatin Peringkat Kebangsaan Tahun 2026 pada hari
ini.

Hadirin yang dihormati,

Program ini merupakan satu manifestasi komitmen
berterusan MARA dalam memperkasa agenda pembangunan
sosioekonomi Bumiputera. Usaha ini dilaksanakan melalui
pendekatan yang menyeluruh dan inklusif merangkumi aspek
kebajikan, pendidikan, keusahawanan serta pemerkasaan
komuniti.

Melaluinya, beberapa program utama MARA bagi tahun 2026
akan dilancarkan, antaranya:

« Program dan sumbangan kendalian Yayasan Pelajaran
MARA (YPM),

. Promosi dan taklimat TVET di bawah Institusi Pendidikan
MARA (IPMA),

. Inisiatif subsidiari MARA seperti Rural Capital Berhad
(RCB) dan GIATMARA,

« Program outreach “Peace of Mind” serta

. Penyediaan reruai jualan usahawan pelbagai produk
tempatan.



Hadirin sekalian,

Melalui penganjuran program ini, kita dapat melihat
komitmen berterusan kerajaan serta agensi-agensi berkaitan
dalam memperkukuh ekosistem pendidikan negara,
khususnya dalam membantu golongan B40 dan komuniti yang
kurang berkemampuan.

Dalam usaha meningkatkan akses pendidikan yang lebih
inklusif dan berkualiti, pelbagai bentuk bantuan akan
disalurkan, termasuk sokongan kewangan, peralatan
pembelajaran serta inisiatif sokongan akademik kepada para
pelajar.

Hadirin sekalian,

Program ini turut dirangka sebagai satu platform CSR yang
inklusif dan mesra komuniti. Inisiatif ini diharap dapat
mewujudkan platform kolaborasi nasional yang lebih kukuh
antara sektor awam, swasta dan NGO dalam usaha
memperkasa pembangunan modal insan negara secara
menyeluruh serta dapat memberi impak yang signifikan
kepada masyarakat, khususnya dalam meningkatkan taraf
hidup, memperluas peluang pendidikan dan keusahawanan,
serta memperkukuh kesejahteraan komuniti keseluruhannya.

Suka saya mengumumkan bahawa peruntukan awal
pelaksanaan Program MARA Prihatin melibatkan kos sebanyak
RM 1,138,750.00 dan bakal memberi manfaat kepada 7,926
orang penduduk terutamanya dikalangan pelajar.



Tuan-tuan dan puan-puan,

Sebagai sebahagian daripada ekosistemm MARA, beberapa
anak syarikat MARA termasuk Rural Capital Berhad terus
memainkan peranan penting dalam memastikan aspek
perlindungan sosial dan kebajikan pelajar serta komuniti
sentiasa diberi perhatian.

Bagi menjayakan inisiatif MARA Prihatin tahun 2026, RCB telah
memperuntukkan sejumlah RM60,000 merangkumi tiga lokasi
utama iaitu Bagan Datuk, Gerik dan Padang Besar.

Di setiap lokasi ini, sebanyak RM20,000 disalurkan, yang
memberi manfaat kepada 1,000 pelajar serta 100 golongan
asnaf di setiap kawasan.

Inisiatif ini merangkumi dua komponen utama, iaitu
perlindungan takaful pelajar bagi menjamin kesejahteraan
mereka, serta bantuan kebajikan kepada golongan asnaf agar
mereka tidak tercicir daripada arus pendidikan.

Tuan-tuan dan puan-puan,

Apa yang dilaksanakan oleh RCB ini bukan sekadar bantuan
kewangan, tetapi merupakan satu bentuk jaringan
keselamatan sosial yang memastikan setiap anak bangsa
mempunyai peluang yang adil untuk terus maju.

Sesungguhnya, wusaha ini mencerminkan komitmen
berterusan MARA dalam memperkukuh ekosistem pendidikan
yang inklusif, berdaya tahan dan berimpak tinggi.



Hadirin sekalian,

Sumbangan GIATMARA pula dalam menjayakan Program
MARA Prihatin sepanjang tahun 2026 melalui dua inisiatif
Touch-Point yang berpaut kepada keperluan komuniti dan
pemerkasaan kemahiran.

Pertama, Program Selenggaraan Elektrik Rumah Impian (SERI).
Melalui SERI, tenaga pengajar dan pelatih dalam bidang
elektrik akan melaksanakan kerja pemeriksaan serta
pendawaian asas elektrik di rumah-rumah penduduk terpilih.
Inisiatif praktikal ini bukan sahaja meningkatkan keselamatan
dan kualiti hidup penerima manfaat, malah memberi peluang
latihan sebenar kepada pelatih kita. GIATMARA mensasarkan
seramai 1,000 buah rumah peserta akan menerima manfaat
SERI di beberapa kawasan parlimen yang disasarkan.

Kedua, Program Latihan TVET Komuniti. Program outreach
kemahiran ini menawarkan kursus jangka pendek yang direka
untuk memenuhi keperluan setempat. Melalui latihan
praktikal dan berfokus pasaran, peserta dapat meningkatkan
kebolehan teknikal yang seterusnya membantu meningkatkan
pendapatan atau mengurangkan perbelanjaan isi rumah
dengan menggunakan kemahiran yang dipelajari. GIATMARA
menyediakan pelbagai jenis kursus kepada
sekurang-kurangnya 500 peserta dalam komuniti yang
berminat.

Kedua-dua program ini menggambarkan pendekatan holistik
GIATMARA — melalui latihan berkualiti, peluang latihan



praktikal, serta bantuan langsung kepada komuniti. Selain
manfaat segera kepada penerima, inisiatif ini juga
memperkukuh kapasiti tenaga kerja mahir tempatan dan
menyumbang kepada pemulihan sosioekonomi setempat.

Kepada rakan agensi, pemimpin komuniti dan semua pihak
berkepentingan, kerjasama dan sokongan tuan-puan amat
diperlukan untuk memastikan pelaksanaan berjalan lancar
dan memberi impak maksimum. Kepada para peserta dan
penerima manfaat, manfaatkan peluang ini dengan sepenuh
komitmen agar kemahiran yang diperoleh menjana hasil nyata
dalam kehidupan seharian.

Hadirin sekalian,

GiatMARA Perak khususnya akan melaksanakan Program
Selenggara Elektrik Rumah Impian (SERI) peringkat permulaan
melibatkan sebanyak 20 buah rumah.

Kedua, Program Latihan TVET Komuniti akan dijalankan dalam
dua sesi:

. Sesi 1 akan melibatkan kursus Asas Selenggara
Penyaman Udara dengan penyertaan seramai 20 orang
yang terdiri daripada AJK Masjid dan khariah. Program ini
akan berlangsung di Masjid Parit, Sungai Sumun, Bagan
Datuk, Perak.

. Sesi 2 pula melibatkan kursus Detailing & Polish Lampu
dengan penyertaan 20 orang peserta, bertempat di
Politeknik Maritim Sultan Nazrin Shah, Bagan Datuk,
Perak.



Seterusnya, Program Perkhidmatan Kemahiran GIATMARA
akan diadakan pada 9 Mei 2026 di Politeknik Maritim Sultan
Nazrin Shah, Bagan Datuk, Perak disini dan pada hari ini
menawarkan perkhidmatan:

. Gunting rambut dewasa dan kanak-kanak seramai 150
orang,

. Tukar minyak enjin motosikal sebanyak 100 unit, dan

. Perkhidmatan manicure dan pedicure kepada 100 orang.

Diharapkan pelaksanaan program-program ini dapat memberi
manfaat kepada masyarakat serta meningkatkan kemahiran
dan kesejahteraan komuniti setempat.

Hadirin sekalian,

Dalam sektor keusahawanan pula, MARA tidak ketinggalan
melaksanakan beberapa program bagi membantu dan
memudahkan semua usahawan yang menghadapi kesusahan
dan kesukaran dalam perniagaan. Program Peace Of Mind —
POM, satu inisiatif penting yang dirangka bagi memberi
sokongan praktikal dan bersepadu kepada penerima
kemudahan MARA.

Dua fokus utama POM adalah: pertama, memberi khidmat
runding cara serta pendedahan terperinci tentang
perkhidmatan dan kemudahan bayaran balik yang disediakan
oleh MARA; kedua, membantu peminjam pelajaran dan
perniagaan yang terkesan oleh keadaan ekonomi semasa
untuk mengimbangi aliran tunai sambil mematuhi jadual
pembayaran mereka.



Objektif program ini jelas dan berpandukan keperluan rakyat.
POM memberi peluang kepada peminjam menguruskan kredit
dengan lebih baik melalui nasihat profesional dan akses
kepada penyelesaian praktikal. la juga menjadi medan
perbincangan untuk mencari penyelesaian bagi tunggakan dan
baki keseluruhan pinjaman serta pembiayaan MARA.

Selain itu, POM bertujuan membantu peminjam mendapatkan
alternatif penyelesaian yang sesuai — termasuk pakej
penjadualan dan penstrukturan semula bayaran balik —
tertakluk kepada syarat dan peraturan yang berkuat kuasa.
Pendekatan ini memberi ruang kepada peminjam untuk
kembali stabil secara kewangan tanpa menjejaskan
tanggungjawab mereka secara total.

Beberapa perkhidmatan utama ditawarkan sepanjang
program POM dijalankan. Antaranya ialah:

Semakan dan pelepasan senarai hitam, yang diproses dalam
tempoh 24 jam bagi mempercepatkan pemulihan rekod kredit
individu.

Semakan status kredit, termasuk penilaian status pembayaran
serta pemakluman jadual pembayaran terkini.



Tuan-tuan dan Puan-puan sekalian

Harapan saya semoga segala usaha dan inisiatif yang
dilaksanakan melalui program ini akan terus memberi manfaat
yang berpanjangan kepada masyarakat, khususnya dalam
memperkasa pendidikan, meningkatkan kesejahteraan hidup
serta memperkukuh pembangunan sosioekonomi
Bumiputera.

Marilah kita bersama-sama berganding bahu memastikan
agenda murni ini dapat direalisasikan dengan jayanya demi
masa depan generasi akan datang.

Akhir kata, dengan lafaz Bismillahirrahmanirrahim saya
merasmikan Majlis Peluncuran MARA Prihatin Peringkat
Kebangsaan Tahun 2026.

Sekian, wabillahi taufik walhidayah, wassalamualaikum
warahmatullahi wabarakatuh.



